
Рэцэнзія на манаграфію А. Доўгаль 
“Сродкі выражэння эмоцый у сучаснай беларускай мове” 

(Мінск: Тэхналогія, 2008. -  176 с.)

Манаграфія маладога пінгвіста Алесі Доўгаль прысвечана апісанню сродкаў 
выражэння эмоцый у сучаснай беларускай мове. Эматыўная лінгвістыка. ui эма- 
талогія, у рэчышчы якой выканана даследаванне, -  новая галіна 
не толькі на беларускай глебе. Гэта вобласць прагм ал інгвістыкі яшчэ іо л ь к і па- 
чынае сваё самастойнае існаванне, і кожны новы крок у ёй -  сур’ёзная падзея. 
Г эта асабліва важна на матэрыяле беларускай мовы, дзе грунтоўнага, паслядоў- 
нага аналізу вербальных сродкаў выражэння эмоцый яшчэ не было. Тэарэтыч- 
най асновай даследавання стала адна з версій функцыянальнай граматыкі -  
тэорыя функцыянальна-семантычных палёў А.У. Бандаркі, якую аўтар удала пры- 
мяніла да катэгорыі эматыўнасці.

Манаграфія складаецца з трох глаў. У першай главе “Эматыўнасць як моў- 
ны феномен” абгрунтавана размяжоўваюцца эмацыянальнасць як псіхалагічная 
катэгорыя і эматыўнасць якмоўная катэгорыя. Падставай для адрознення назы- 
ваецца аб’ект даследавання: “у псіхалогіі -  гэта чалавек і яго эмацыянальны 
стан, у лінгвістыцы -  маўленне чалавека і сродкі выражэння яго эмацыянальна- 
га стану” (с. 11). Пабудаваная аўтарам паслядоўная і несупярэчлівая мадэль 
аналізу сведчыць аб глыбокім веданні не толькі лінгвістычнага боку эматыўнасці, 
але і псіхалагічнага боку эмацыянальнасці. У гэтай жа главе даказваецца, што 
эматыўнасць мэтазгодна разглядаць якфункцыянальна-семантычную катэгорыю, 
якая ўключае рознаўзроўневыя моўныя сродкі выражэння эмоцый чалавека.

Другая і трэцяя главы прысвечаны непасрэднаму апісанню сродкаў перада- 
чы эмоцый, пры гэтым аўтар разглядае асобна моўныя і маўленчыя адзінкі. Такі 
падыход, з аднаго боку, адпавядае агульнапрынятаму ў мовазнаўстве размежа- 
ванню паняццяў “мова” і “маўленне”, з другога -  дапамагае дэталёва прааналі- 
заваць і цэласна рэпрэзентаваць карціну вербальных сродкаў выражэння эмо
цый з улікам сістэмнага і функцыянальнага бакоў самой моўнай сістэмы.

У другой главе “Моўныя сродкі перадачы эмоцый” спадарыня А. Доўгаль 
разглядае інтанацыйныя, лексічныя (куды ўключаюцца і словаўтваральныя) і 
сінтаксічныя адзінкі для выражэння эмоцый. Першыя з іх апісваюцца дастаткова 
павярхоўна, паколькі для вывучэння інтанацыйных эматыўных мадэлей бела
рускай мовы неабходныя спецыяльнае абсталяванне і лабараторныя ўмовы. 
Дастаткова падрабязна разглядаецца праблема эматыўнай семантыкі слова, а 
таксама суадносіны эматыўнасці з ацэначнасцю і экпрэсіўнасцю ў структуры лек- 
січнага значэння. Размежаваўшы лексічныя сродкі называния і лексічныя сродкі 
выражэння эмоцый паводле семантычных і функцыянальных прымет, аўтар да 
эматыўных моўных адзінак адносіць толькі апошнія. У манаграфіі прадстаўлена 
тыпалогія эматыўных слоў, якая адлюстроўвае разнастайнасць лексікі беларус
кай мовы для вербальнага выражэння эмацыянальных перажыванняў. Вынікам 
аналізу гэтых адзінак стала апісанае і структурна (праз малюнак) прэзентаванае 
лексіка-семантычнае мікраполе катэгорыі эматыўнасці ў сучаснай беларускай 
мове.

Значымым для граматыкі беларускай мовы з’яўляецца апісанне сінтаксіч- 
ных мадэлей, паводле якіх будуюцца эматыўныя выказванні -  сінтаксічныя адзінкі, 
камунікатыўная задача якіх закпючаецца ў выражэнні эмоцый і пачуццяў моўцы. 
Упершыню ў беларусістыцы эматыўныя сінтаксічныя схемы сталі аб’ектам асоб- 
нага даследавання. У манаграфіі прадстаўлена 15 мадэлей з адпаведнымі ты- 
павымі значэннямі, сярод якіх 13 аўтарам аднесены да монасемантычных і 2 -

да полісемантычных. Як адзначае А. Доўгаль, “пададзены рэестр не з'яўляецца 
канчатковым” (с. 57), таму можна спадзявацца на далейшыя даследаванні аўта- 
ра ў галіне эматыўнага сінтаксісу беларускай мовы.

Трэцяя глава “Маўленчыя сродкі выражэння эмоцый” з’яўляецца лагічным 
працягам другой. Тут увага сканцэнтравана на сітуацыі зносінаў, перадусім раз- 
глядаюцца эматыўныя выказванні як асноўныя адзінкі камунікацыі: іх месца ў 
сістэме камунікатыўныхтыпаў сказаў, крытэрыі вылучэння, структурныя, семан- 
тычныя і лексічныя асаблівасці, асаблівасці функцыянавання ў маўленні. Пры 
гэтым звяртаецца ўвага на ўзнікненне разнастайных эматыўных тэмбраў, якія 
накладаюцца на асноўнае тыпавое значэнне выказвання. Гэта з'ява стала выш
кам назіранняў за эматыўнымі выказваннямі ў шматлікіх кантэкстах -  творах 
беларускіх пісьменнікаў і запісах жывога маўлення. Як і ў папярэдняй главе, вынікі 
даследавання абагулены ў мадэлі сінтаксічна-семантычнага мікраполя катэго- 
рыі эматыўнасці.

Не засталіся без увагі і паралінгвістычныя сродкі выражэння эмоцый, а ме- 
навіта міміка і жэсты, якія выкарыстоўваюцца паралельна з вербальнымі ў пра- 
цэсе зносінаў. Новым аб’ектам даследавання стапі такія паралінгвістычныя адзінкі, 
як смайлікі, якія зараз актыўна ўжываюцца ў камунікацыі праз sms і Internet.

Зместзаключэння адпюстроўвае высновы, якія абгрунтаваны ўсім папярэднім 
ходам разважанняў, глыбінёй аналізу і паслядоўнасцю апісання. Асноўным выні- 
кам комплекснага аналізу інтанацыйных, лексічных, словаўтваральных і грама- 
тычных эматыўных адзінак стала мадэль функцыянальна-семантычнага поля 
эматыўнасці ў сучаснай беларускай мове, якому ўласцівы ўсе полевыя прыме- 
ты: функцыянальна-семантычнае адзінства кампанентаў, цэнтра-перыферыйнае 
размяшчэнне складнікаў, зоны перакрыжавання з іншымі палямі (апавядальнасці, 
аптатыўнасці, пабуджальнасці, пытальнасці). Змадэляванае поле пададзена і 
схематычна.

Малюнак-выява функцыянальна-семантычнага поля эматыўнасці, а такса- 
ма два дадаткі “Лексіка называния эмоцый, зафіксаваная ў слоўніках” і “Эматыў- 
ная лексіка, зафіксаваная ў слоўніках” дазваляюць чытачу выразна ўявіць аб’ект 
даследавання (асабліва карысныя ў гэтым сэнсе дадаткі).

У закпючэнне адзначым, што манаграфія спадарыні А. Доўгаль з’яўляецца 
значнай працай у галіне беларускага мовазнаўства, якая адкрывае перспектывы 
для далейшых даследаванняў у галіне эматалогіі. Яна адрасуецца не толькі на- 
вукоўцам, студэнтам-філолагам, але і ўсім тым, хто хоча глыбей спазнаць бела- 
рускую мову.&

